
ĦSIBIJIET DWAR L-EŻORTAZZJONI 
APPOSTOLIKA: IL-FERĦ TAL-IMĦABBA

1. Ħarsa Ġenerali
Minbarra l-ittra Misericordiae Vultus (Il-

Wiċċ tal-Ħniena), li rriflettejna fuqha tul din is-
sena, il-Papa Franġisku tana rigal ieħor nhar 
it-8 ta’ April 2016: l-eżortazzjoni appostolika 
Amoris Laetitia, (Il-Ferħ tal-Imħabba). Inkitbet 
kollha mill-Papa nnifsu wara li temm iż-
żewġ sessjonijiet tas-sinodu dwar il-familja li 
sar fl-2015 u tikkumplimenta l-Misericordiae 
Vultus fl-elementi qawwija ta’ ħniena u ta’ 
maħfra. F’Il-Ferħ tal-Imħabba l-Papa juri li 
l-Knisja hi omm li tagħder, tifhem, tissaporti 
u hi lesta, b’idejha miftuħa, biex tħaddan 
fiha lill-familji kollha, għax il-ferħ u l-paċi 
huma possibbli. 

L-eżortazzjoni tibda hekk: “Il-ferħ tal-
imħabba, li ngħixu fil-familja, hu wkoll 
il-ferħ tal-Knisja.” Fiha l-Papa jifhem 
is-sitwazzjoni attwali tal-familja, u dan 
jagħmlu b’saqajh mal-art, għaliex jaf bid-
diffikultajiet u l-isfidi li qed tiffaċċja l-familja. 
Huwa jħares b’ottimiżmu lejn dak li l-Knisja 
tista’ toffri lill-familji. Jaf li ħafna nies ma 
jilħqux il-livell ideali u ħafna huma dawk 
li mhumiex jgħixu kif il-Knisja tistenna 
miż-żwieġ. Għalhekk jgħidilna li l-attitudni 
tal-Knisja trid tkun bħal ta’ “sptar fi gwerra, 
disinjata biex iddewwi lill-feruti”. Il-Papa 
jgħid li kulħadd għandu jħossu parti mill-
Knisja u għalhekk, anke min ilu mbiegħed 
mis-Sagramenti, għandu jiġi nkuraġġit biex 

gradwalment jerġa’ jkun parti mill-komunità 
nisranija.” 

It-ton tal-Papa f’Il-Ferħ tal-Imħabba 
hu wieħed ta’ tenerezzza, tant li l-kelma 
‘mħabba’ nsibuha tnejn u għoxrin darba 
fl-eżortazzjoni. Il-Papa jkellimna b’mod 
familjari, bħal wieħed li jinsab viċin tan-
nies u jagħmel mistoqsijiet tipiċi tal-ħlewwa 
tiegħu. Fl-istess waqt jurina d-dmirijiet tagħna 
lejna nfusna u fl-imħabba lejn l-oħrajn.  

Din l-eżortazzjoni hi ħafna itwal mill-
Misericordiae Vultus. Fiha 325 paragrafu li 
fihom il-Papa jidħol ħafna fil-fond dwar 
suġġetti marbutin mal-familja, mar-relazzjoni 
bejn il-koppja, iż-żwieġ, is-sesswalità, it-
trobbija u l-edukazzjoni tat-tfal. Iħeġġiġna 
ħalli nsibu ħin biex naqraw l-eżortazzjoni 
Il-Ferħ tal-Imħabba, u napplikawha għas-
sitwazzjoni partikulari li ninsabu fiha - ta’ 
koppji miżżewġa jew separati, ta’ persuni 
mhux miżżewġa jew ta’ nies fil-pastorali - u 
jqiegħed il-familja u l-imħabba fiċ-ċentru 
tal-Knisja, li hi “l-familja tal-familji”. Matul 
l-eżortazzjoni, il-Papa jerġa’ jippreżentalna 
l-wiċċ ta’ Alla, li ma jikkundannax imma 
li jrid jiġi “fuq il-mejda magħna” biex, bi 
djalogu, jagħmel eħfef il-mixja tagħna lejh, 
kuljum u dejjem aħjar. Kunu mberkin.

(tkompli fil-ħarġa li jmiss)
Dun Reuben Deguara, Kappillan

Fit-13 ta’ Novembru li għadda (2016) ġie amministrat
is-Sagrament tal-Griżma tal-Isqof lil dawn l-adolexxenti: 

 
Subien                 

Borg Christian
Borg Jake
Cacciatore Gianluca
Calleja Kurt
Camilleri Miguel
Camilleri Naudi Mark
Drago Luca
Fenech Lexeve
Fenech Zairen
Grech Nathan
Haj Moussa Maleck
Miceli Matthew
Muscat Kristian
Muscat Sean
Saliba Terence
Sammut Kyle

Das-Sagrament ġie amministrat mir-
Rev. Dun Renè Camilleri, il-Vigarju 
Episkopali għall-Evanġelizzazzjoni. 
Nitolbu għal dawn l-adolexxenti 
u l-familji tagħhom biex jibqgħu 
dejjem miftuħin għall-preżenza tal-
Ispirtu s-Santu u jħalluh jagħmel il-
frott mixtieq fihom permezz tad-doni 
li jagħtihom.

Bniet

Abdilla Amber
Attard Biancardi Ylenia
Azzopardi Chanel
Cardona Rakele
Casha Haley
Cauchi Gayle
Farrugia Phoebe
Gatt Althea
Gatt Elisa Marie
Lovegrove Nicole
Micallef Emma
Micallef Martina
Mifsud Kaylie
Pace Sacha
Poulton Rebecca
Soler Angele
Vassallo Rachel
Xuereb Elena Katrina
Zammit Yazmin
Zarb Jade

Il-Ġimgħa 2	 L-Ewwel Ġimgħa tax-Xahar:  Ġesù Sagramentat espost għall-qima 

u l-adorazzjoni bejn id-9:00am u 12:00pm u l-4:45pm u s-5:45pm. Fil-
5:15pm il-Grupp tal-Ħniena Divina jmexxi adorazzjoni animata.

Il-Ħadd 4	 It-Tieni Ħadd tal-Avvent:  Fil-Quddies tas-Sibt u tal-Ħadd, tinxtegħel 
it-tieni xemgħa tal-Girlanda tal-Avvent.

It-Tlieta 6	 Lectio Divina:  Wara l-Quddiesa tas-6:00pm jkollna it-tielet laqgħa fuq 
il-Vanġeli tal-Avvent (Lectio Divina). Din issir fil-Knisja. Ejjew ħa nitolbu 
flimkien.    

Il-Ħamis 8	 Solennità ta’ Marija Immakulata: Quddies ikun bħal nhar ta’ 
xogħol. Tkun ħaġa sabiħa jekk illum nieħdu sehem fil-Quddiesa u 
nirċievu lill-Mulej. Wara l-Quddiesa tas-6:00pm jkollna mument qasir 
ta’ adorazzjoni - u nagħlqu bil-Barka Sagramentali.

Il-Ħadd 11	 It-Tielet Ħadd tal-Avvent:   Fil-Quddies tas-Sibt filgħaxija u tal-Ħadd, 
tinxtegħel it-tielet xemgħa tal-Girlanda tal-Avvent. Mil-lum nistgħu 
nġibu l-punsjetti l-Knisja u hekk inkunu ngħinu direttament fit-tiżjin 
tad-Dar ta’ Alla.

	 Ikla tal-Milied organizzata mill-Parroċċa. Aktar dettalji fl-avviżi. 
Żommu din id-data ħalli tingħaqdu magħna! 

It-Tlieta 13	 Lectio Divina:  Wara l-Quddiesa tan-Novena jkollna ir-raba’ laqgħa 
fuq il-Vanġeli tal-Avvent (Lectio Divina). Din issir fil-Knisja.

Mill-Ħamis 15 	 Novena tal-Milied:  Kuljum ikollna r-Rużarju fil-5:35pm.
sal-Ġimgħa 23	 Fis-6:00pm: Il-Quddies tan-Novena ser ikun bis-sehem tat-tfal li jatten-

du l-katekeżi. Mistiedna l-ġenituri u l-familji tagħhom. Ilkoll imħeġġa 
nattendu ħalli nitħejjew sewwa għall-festa tal-Milied. L-animazzjoni 
tkun f’idejn il-Kor Parrokkjali, animaturi u l-Kor tat-tfal.

Il-Ġimgħa 16	  Vestizzjoni tal-Abbatini:  Fil-5.35pm: Rużarju mill-abbatini.
	 Fis-6:00pm: Quddiesa li matulha issir il-Vestizzjoni tal-Abbatini.                  
Il-Ħadd 18	 Ir-Raba’ Ħadd tal-Avvent:  Fil-Quddies tas-Sibt filgħaxija u tal-Ħadd 

tinxtegħel ir-raba’ xemgħa tal-Girlanda tal-Avvent.
	 Fil-Quddiesa tal-10:00am ser jitbierku l-Bambini tal-Milied. It-tfal 

huma mħeġġa jġibu magħhom il-Bambin li jarmaw id-dar. 
Mit-Tnejn 19 	 Novena tal-Milied:  Fil-5:35pm: Rużarju u n-Novena tal-Milied 
sal-Ġimgħa 23 	 fil-Quddiesa tas-6:00pm.  
Is-Sibt 24	 Lejliet il-Milied:  
	 Fil-5:35pm: Rużarju. 6:00pm: Quddiesa tal-Vġili tal-Milied.
	 Fit-8:30pm: Qrar - Tkun ħaġa sabiħa li nħejju ruħna bi qrara tajba.
	 Fid-9:30pm: Il-Velja tal-Milied bit-tema “MA’ MARIJA NĦEJJU 

GĦALL-MESSIJA”. Issir il-Prietka tradizzjonali tal-Milied mit-tfal. 
	 Fl-10:30pm: Quddiesa Solenni Konċelebrata li fiha niċċelebraw il-Festa 

tat-Twelid tal-Mulej tagħna Ġesù Kristu.
	 Wara jkollna mument komunitarju fiċ-Ċentru fejn inkunu nistgħu 

nagħtu l-awguri lil xulxin. Nistidnukom tattendu bi ħġarkom!!

	
Il-Ħadd 25 	 Solennità tat-Twelid ta’ Sidna Ġesù Kristu:
	 Illum ma ssirx tas-7:00am. Fit-8:30am:  Quddiesa bil-Kant u bl-Omelija. 
	 Fl-10:00am: Quddiesa Solenni li fiha jkollna l-Prietka tradizzjonali 

tal-Milied.
	 Fil-5:35pm: Rużarju. Fis-6:00pm: Quddiesa bil-Kant u bl-Omelija. 
Il-Ġimgħa 30	 Festa tal-Familja Mqaddsa ta’ Nazaret – Jum ta’ Adorazzjoni: 

Fil-Quddies kollu ser nitolbu għall-familji kollha. 
	 Ġesù Sagramentat ser ikun espost bejn id-9:00am u 12:00pm u l-4:45pm 

sas-6:00pm.
	 Fil-5:00pm:  Adorazzjoni mmexxija mill-Kummissjoni Parrokjali Familja 

u l-Grupp Familji Insara. Tingħata l-Barka Sagramentali u fis-6:00pm:  
Quddiesa bil-kant, animata mill-istess Gruppi u mill-Kor tat-tfal.

Is-Sibt 31	 Nagħlqu s-sena mal-Mulej.
	 Ġesù Sagramentat se jkun espost għall-adorazzjoni u l-qima tagħna mill-

4:45pm sas-5:45pm. Mill-5:00pm ‘il quddiem ikun hemm adorazzjoni 
mmexxija minn membri tal-Kunsill Pastorali Parrokkjali u tingħata 
l-Barka Sagramentali. 

	 Fis-6:00pm:  Quddiesa Solenni Konċelebrata biex nirringrazzjaw lil Alla 
għal dak kollu li għamel magħna matul dis-sena. Wara t-Tqarbin nitolbu 
flimkien l-Innu ta’ Radd il-Ħajr lil Alla (Te Deum). Wara jkollna mument 
soċjali fiċ-Ċentru, fejn nawguraw lil xulxin il-bidu ta’ Sena ġdida.

Il-Ħadd 1	 Solennità ta’ Marija, Omm Alla u Omm il-Paċi – L-Ewwel tas-Sena 
ta’ Jannar	 u Jum il-Paċi
	 Fil-Quddies kollu tal-lum sejrin nitolbu lil Marija biex, fuq l-eżempju 

tagħha, nxerrdu l-paċi fid-dinja ta’ madwarna. 
	 Quddies ikun fis-7:00am, fit-8:30am, fl-10:00am (Solenni) u fis-6:00pm.

Informazzjoni: Quddies, Uffiċċju u Media Soċjali

Ħinijiet tal-Quddies
Mit-Tnejn sas-Sibt: 7:00am, 8:30am, 6:00pm
Il-Ħadd: 7:00am, 8:30am, 10:00am, 6:00pm

Ħinijiet tal-Uffiċċju Parrokkjali:
It-Tnejn u l-Ħamis:
4:30pm – 5:30pm

Is-Sibt: 9:30am – 11:00am
Tel: 21 448 026 / 27 448 026

E-mail: parrocca.b’kara.sm@maltadiocese.org

Tixtieq tqerr?
Idħol fis-sagristija qabel jew 
wara l-quddiesa.

www.facebook.com/Parrocca
SantaMarijaBirkirkara/

http://www.santamarijabirkirkara.com/

Youtube Channel : Parrocca Santa Marija Birkirkara


